
ᓯᑎᒃᑯᖏᑦ ᐃᖃᓗᐃᑦ 
ᒪᐅᓇᑐᐃᓐᓇᖅ ᓯᑎᒃᑯᑦ ᑲᑎᒪᔨᖏᑦᑕ ᑲᑎᒪᓂᖓᑦ #02 

ᔮᓐᓄᐊᕆ 17, 2017 ᐅᓐᓄᒃᑯᑦ 6:00 
ᑲᑎᒪᔩᑦ ᑲᑎᒪᕕᖓᓐᓂ 

 
ᓇᔫᑎᔪᑦ ᑲᑎᒪᔨᓂᒃ 
ᒪᐃᔭ ᒫᑕᓕᓐ ᕋᑦᕗᕐᓐ 
ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 
ᑲᑎᒪᔨ ᑯᖢᓚ ᒪᑦᓴᔨ 
ᑲᑎᒪᔨ ᑎᐅᕆ ᑖᕕᓐ 
ᑲᑎᒪᔨ ᓴᐃᒪᓐ ᓇᑖᖅ 
ᑲᑎᒪᔨ ᔪᐊᓇᓯ ᐊᑯᒪᓕᒃ 
ᑲᑎᒪᔨ ᔭᐃᓴᓐ ᕈᓵᓐ 
 
ᓇᔫᑎᓐᖏᑦᑐᑦ 
 
ᓇᔫᑎᔪᑦ ᐊᐅᓚᑦᓯᔨᓂᒃ 
ᒧᕼᐋᒪᑦ ᕼᐊᓵᓐ, ᐊᐅᓚᑦᓯᒻᒪᕆᒃ 
ᑐᕋᐃᓯ ᑯᒃ, ᓄᓇᓕᓐᓂ ᑎᑎᕋᖅᑎ 
ᔮᓐ ᒪᕗᕆ−ᒧᑕᓐᔨ, ᑐᑭᒧᐊᑦᑎᑦᓯᔨᒻᒪᕆᒃ, ᐊᓪᓚᕕᒻᒥ ᐱᔨᑦᓯᕋᐅᑎᓄᑦ 
ᐊᐃᒥ ᐃᐅᓪᔪᔅᒪ, ᑐᑭᒧᐊᑦᑎᑦᓯᔨ, ᐱᓐᖑᐊᖅᑐᓕᕆᓂᕐᒧᑦ 
ᓘᒃ ᒍᕌᓐᒪᐃᓴᓐ, ᑐᑭᒧᐊᑦᑎᑦᓯᔨ, ᑐᐊᕕᕐᓇᖅᑐᓕᕆᓂᕐᒧᑦ 
ᑭᐊᕙ ᓱᓗᕗᑕ, ᒪᓕᒐᕋᓛᓕᕆᔨᒻᒪᕆᒃ 
ᔫᒥ ᐃᔨᑦᓯᐊᖅ, ᐱᕙᓪᓕᐊᔪᓕᕆᔨ 
ᕕᒃᑐᐊᕆᐊ ᐊᒻᕗᕇ, ᓯᕗᓕᖅᑎᓄᑦ ᐃᑲᔪᖅᑎ 
ᐋᓐᑐᕆᐊ ᓯᐱᑦᓴ, ᑐᓴᐅᒪᖃᑦᑕᐅᑎᓂᓕᕆᔨ 
ᔩᓂ ᐃᓯᒪᐃᓕ, ᑐᓵᔨᒻᒪᕆᒃ ᐃᓄᑦᑎᑑᓕᖅᑎᕆᔨᒻᒪᕆᒃ 
 
ᑐᒃᓯᐊᕐᓂᖅ 
 
ᑲᑎᒪᔨ ᓇᑖᖅ ᑲᑎᒪᓂᕐᒥᒃ ᒪᑐᐃᖅᓯᔪᖅ ᑐᒃᓯᐊᕐᓂᒃᑯᑦ ᐅᓐᓄᒃᑯᑦ 6:00−ᒥ.  
 
ᓈᒻᒪᒋᔭᐅᓂᖏᑦ ᑲᑎᒻᒪᐅᑎᑦᓴᐃᑦ 
 
ᐱᖁᔨᕗᖔᕈᑦ #17-29 
 
ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 
ᐊᐃᑉᐲᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
 
ᑲᑎᒻᒪᐅᑎᑦᓴᐃᑦ ᓈᒻᒪᒋᔭᐅᖁᓪᓗᒋᑦ ᐊᑐᐃᓐᓇᐅᑎᑕᐅᓂᖏᑦ.  

ᑲᔪᓯᔪᖅ  
 
1. ᓇᓗᓇᐃᖅᓯᓂᖅ ᐱᕚᓪᓕᕈᑎᑦᓴᖃᕐᕕᒋᒍᓂᐅᒃ 
 
 ᐱᑕᖃᓐᖏᑦᑐᖅ 
 
2. ᒪᐅᓇᑐᐃᓐᓇᖅ ᐱᓕᕆᐊᑦᓴᐃᑦ 

 a)  ᑲᑎᒪᔨᕋᓛᓂᒃ ᕿᒥᕐᕈᓂᖅ 
 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᑦ 
 
ᑲᑎᒪᔨ ᒪᑦᓴᔨ ᐅᖃᖅᑐᖅ ᑲᑎᒪᔨᕋᓛᑦ ᐃᓚᐅᑎᒍᓐᓇᕐᓂᕆᐊᖏᑦ ᐱᐅᕆᔅᒥ ᖃᖓᑕᔫᑦ 
ᑕᑯᑦᓴᐅᑎᑦᓯᓂᖏᓐᓄᑦ ᐱᓕᕆᐊᖃᖅᐸᓪᓕᐊᓕᖅᓱᑎᓪᓗ ᐅᐸᒐᑦᓴᓄᑦ ᒪᓂᒪᑎᑦᓯᓂᕐᒧᑦ ᐊᑭᒋᔭᐅᔪᓂᒃ ᓱᓕᓗ 
ᑕᒪᓐᓇ ᑲᔪᓯᑦᓱᓂ ᐊᐅᓚᓂᐅᔪᖅ. ᐅᖃᐅᓯᕆᒻᒥᔭᖏᑦ ᑎᑎᕋᖅᑕᐅᕙᓪᓕᐊᓂᖏᑦ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑏᑦ ᐊᐅᓚᔾᔭᑦᑕᐅᔪᒧᑦ ᐊᕐᕌᓂ ᓄᐊᕐᖤᓐ ᓚᐃᑦᔅ ᑲᑎᒪᓂᕐᔪᐊᖃᖅᑎᓪᓗᒋᑦ 
ᑕᑯᑦᓴᐅᑎᑦᓯᓂᖃᖅᑎᓪᓗᒋᓪᓗ. ᑲᑎᒪᔩᑦ ᒫᓐᓇ ᐊᑐᓕᖅᑎᑦᓯᕙᓪᓕᐊᔪᑦ 2015-2019−ᒨᖓᔪᓂᒃ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓂᒃ.  
 
ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎ ᐊᑦᓱᕈᕐᓇᖅᑑᖃᑦᑕᖅᓯᒪᒻᒪᑦ; ᐃᓚᖓᑦ 
ᓄᓇᓕᐸᐅᔭᐃᑦ ᐊᑕᐅᓯᑐᐊᕐᒥᒃ ᐱᕙᓪᓕᐊᔪᓕᕆᔨᖃᕐᒪᑦ ᑕᑯᓐᓈᖅᓱᒋᑦ ᐃᖅᑲᓇᐃᔮᖑᒋᐊᓕᕋᓴᐃᑦ. 
ᑲᑎᒪᔨᕋᓛᓄᑦ ᐃᓱᒪᒋᔭᐅᔪᖅ ᐱᔭᕆᐊᑐᓗᐊᕆᐊᖓ ᐊᑕᐅᓯᕐᒧᑦ ᐱᕙᓪᓕᐊᔪᓕᕆᔨᒧᑦ; 
ᐃᑲᔪᖅᑎᑦᓴᖃᕆᐊᒃᑲᓐᓂᕐᓗᑎᒃ, ᓲᕐᓗ ᐊᑕᐅᓯᐅᓐᖏᑦᑐᒥᒃ ᐊᓪᓚᕕᒻᒦᑦᑐᖃᕐᓗᓂ, ᐃᑲᔪᕐᓂᖃᕋᔭᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓄᑦ.  
 
ᐅᖃᖃᑎᒌᒍᑕᐅᖃᑦᑕᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᓐᓄᑦ ᓴᖅᑮᒍᒪᓪᓗᑎᒃ 
ᐊᖏᖃᑎᒌᒍᑎᒥᒃ ᓇᓗᓇᐃᔭᐃᔪᒥᒃ ᐃᓗᓕᖏᓐᓂᒃ ᑲᑐᔾᔨᖃᑎᒌᓐᓂᐅᑉ ᐊᑐᓕᖅᑎᑦᓯᓗᑎᒃ ᐃᓚᖓᓐᓂᒃ 
ᐊᐅᓚᓂᐅᔪᓂᒃ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᓃᑦᑐᓂᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  
ᐊᖏᖃᑎᒌᓐᓂᖃᕈᒪᒻᒥᔪᑦ ᐃᑲᔪᕈᒪᓪᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ; ᑲᑎᒪᔨᕋᓛᑦ 
ᑕᐃᒪᐃᓕᖓᑎᓪᓗᒍ ᐅᖃᖃᑎᖃᕐᓂᖅᓴᐅᒍᓐᓇᖅᑐᑦ ᐱᕙᓪᓕᐊᔪᓕᕆᔪᓂᒃ ᑐᑭᓯᒃᑲᓐᓂᕐᓗᒋᑦ ᐃᓱᒫᓘᑎᖏᑦ 
ᓯᕗᒧᒋᐊᕐᓗᑎᓪᓗ ᐃᑲᔪᕈᓐᓇᕐᕕᓕᒫᕐᒥᒍᑦ.  
 
ᐊᓯᖏᓐᓂᒃ ᐃᓱᒫᓘᑕᐅᔪᓂᒃ ᐱᓕᕆᐊᖑᔪᖃᖅᑑᒐᓗᐊᖅ ᑭᓯᐊᓂ ᑖᒃᑯᐊ ᐊᓚᒡᒐᐃᓗᐊᓐᖑᐊᕐᓂᖏᑦ. ᓱᓕ 
ᑎᑎᖅᑲᓂᒃ ᐱᒋᐊᒃᑲᓐᓂᕆᐊᖃᕐᒪᑕ ᐊᑐᐃᓐᓇᐅᑎᑦᓯᒍᑕᐅᒐᔭᖅᑐᓂᒃ ᑕᑯᑎᑦᓯᒍᑕᐅᓗᑎᓪᓗ ᒐᕙᒪᒃᑯᓐᓂᒃ 
ᖃᓄᑎᒋ ᐃᖃᓗᐃᑦ ᑮᓇᐅᔭᓂᒃ ᐱᒃᑲᓐᓂᕆᐊᖃᕆᐊᖏᑦ ᐱᕙᓪᓕᐊᔪᓕᕆᓂᕐᒨᖓᔪᓂᒃ. ᐊᓪᓚᕕᒻᒥᐅᑦ 
ᑎᓕᔭᐅᓪᓚᕆᑦᑐᑦ ᑎᑎᕋᖁᔭᐅᓪᓗᑎᒃ ᒐᕙᒪᒃᑯᖏᓐᓄᑦ ᓄᓇᕗᑦ ᑕᒪᑦᓱᒪ ᐃᓱᒫᓗᑕᐅᔫᑉ ᒥᑦᓵᓄᑦ.  
 
ᑲᑎᒪᔨ ᐊᑯᒪᓕᒃ ᐅᖃᕐᒥᔪᖅ ᑕᒪᓐᓇ ᐱᑐᖄᓘᒋᐊᖓ ᐃᓱᒫᓗᒋᔭᐅᖏᓐᓇᖅᓱᓂᓗ; ᓯᑎᒃᑯᖏᑦ ᕿᖃᓗᐃᑦ 
ᐃᓚᒋᔭᐅᔪᑦ ᐊᕕᑦᑐᖅᓯᒪᔪᓄᑦ ᐸᕐᓇᐅᑎᓄᑦ ᐱᕙᓪᓕᐊᔪᓕᕆᓂᕐᒧᓱᑦ ᑕᐃᒫᓪᓗᐊᕐᓗ 
ᑮᓇᐅᔭᖃᖅᑎᑕᐅᕙᑦᓱᑎᒃ ᐊᓯᖏᑦᑎᑐᑦ ᓄᓇᓕᓪᓚᑑᓂᖅᓴᐃᑦ. ᐊᓪᓚᕝᕕᓕᕆᔩᑦ ᖃᓄᐃᓕᒋᐊᕆᐊᓖᑦ 
ᒐᕙᒪᒃᑯᖏᓐᓄᑦ ᓄᓇᕗᑦ ᐊᖏᓪᓕᒋᐊᕆᖁᔨᓗᑎᒃ ᑮᓇᐅᔭᐅᑎᑕᐅᕙᑦᑐᓂᒃ ᐱᕙᓪᓕᐊᔪᓕᕆᓂᕐᒧᑦ 
ᐃᑲᔪᕈᑕᐅᒐᔭᖅᑐᓂᒃ ᐊᐅᓚᓂᒃᑲᓐᓂᐅᒋᐊᖃᖅᐸᑦᑐᓂᒃ ᐊᒥᓱᓐᖑᐸᓪᓕᐊᓂᖏᓐᓄᑦ ᐃᓄᐃᑦ ᐃᖃᓗᓐᓂ.  
 
ᒪᐃᔭ ᕋᑦᕗᕐᓐ ᐊᖏᖃᑎᖃᖅᑐᖅ ᑎᑎᕋᖅᑐᖃᕆᐊᖃᕆᐊᖓ ᒐᕙᒪᒃᑯᖏᓐᓄᑦ ᓄᓇᕗᑦ ᑭᓯᐊᓂ ᐅᖃᖅᑐᖅ 
ᑮᓇᐅᔭᐃᑦ ᐋᖅᑭᑦᓯᒪᕙᒌᕆᐊᖏᑦ ᐊᕐᕌᒍᒧᑦ ᖄᖓᒍᓪᓗ ᑮᓇᐅᔭᓂᒃ ᐱᑕᖃᔾᔮᒐᓂ ᐃᖃᓗᓐᓄᑦ ᑐᕌᖓᔪᓂᒃ.  
ᑲᑎᒪᔨ ᑖᕕᓐ ᐊᖏᖃᑎᓕᒃ ᑲᑎᒪᔨ ᐊᑯᒪᓕᐅᑉ ᐅᖃᐅᓯᖓᓂᒃ ᑮᓇᐅᔭᐃᑦ ᐊᑭᑦᑐᕆᐊᕆᐊᖃᕆᐊᖏᑦ 
ᐱᕙᓪᓕᐊᔪᓕᕆᔨᒃᑯᑦ ᐊᐃᑦᑐᖅᑕᐅᖃᑦᑕᓲᖑᒻᒪᑕ $190,000−ᓂᒃ ᐊᒻᒪᓗ $160,000 
ᑮᓇᐅᔾᔭᑦᓵᖏᓐᓅᖓᑦᓱᑎᒃ ᐱᕙᓪᓕᐊᔪᓕᕆᔨᐅᑉ ᐊᒥᐊᒃᑯᖃᑦᑕᖅᑯᑦ $30,000−ᓂᒃ. ᐱᕙᓪᓕᐊᔪᓕᕆᔨᒃᑯᓪᓗ  
 
 
 
 
ᐊᖏᔪᒻᒪᕆᒻᒥᒃ ᑎᒍᒥᐊᕐᒪᑕ ᐱᓕᕆᐊᕆᒋᐊᓕᒻᒥᓂᒃ. ᓇᓗᓇᐃᖅᑕᐅᖁᔨᔪᖅ ᑭᓇ ᑎᑎᕋᖅᑎᐅᒻᒪᖔᖅ 
ᑮᓇᐅᔭᓂᒃ ᑐᑦᓯᕋᐅᑎᓂᒃ ᐃᑲᔪᕈᑕᐅᒋᐊᓕᓐᓂᒃ ᑮᓇᐅᔭᓂᒃ ᐱᒐᓱᐊᕐᓗᑎᒃ.  

ᒪᐃᔭ ᕋᑦᕗᕐᓐ ᐅᖃᖅᑐᖅ ᐱᕙᓪᓕᐊᔪᓕᕆᔨᐅᑉ ᐃᖅᑲᓇᐃᔮᖏᓐᓂᒃ ᓇᓗᓇᐃᔭᐃᔾᔪᑎᓂ ᐅᖃᖅᓯᒪᒋᐊᖓ 
ᖃᐅᔨᒐᓱᐊᖃᑦᑕᕆᐊᓕᒃ ᑎᑎᕋᖅᐸᓪᓗᓂᓗ ᑮᓇᐅᔭᓂᒃ ᑐᑦᓯᕋᐅᑎᓂᒃ ᐊᐅᓚᑦᓯᓗᓂᓗ ᐊᐅᓚᓂᐅᔪᓂᒃ.  
 
ᑲᑎᒪᔨ ᒪᑦᓴᔨ ᐅᖃᖅᑐᖅ ᑮᓇᐅᔭᓂᒃ ᐱᒐᓱᐊᕐᓂᖅ ᐃᓚᑐᐃᓐᓇᖓ ᑭᓯᐊᓂ ᓇᓗᓇᐃᔭᐃᓂᖅ ᐃᓗᓕᖏᓐᓂᒃ 
ᐃᖅᑲᓇᐃᔮᖑᒋᐊᓖᑦ ᑐᑭᒧᑦᑎᑕᐅᔪᑦ ᐊᖏᖃᑎᒌᒍᑎᓄᑦ ᐃᑲᔪᕐᓂᖃᕋᔭᕐᒪᑦ ᖃᓄᖅᑑᕈᑕᐅᓂᖏᓐᓄᑦ 
ᓯᑕᒪᐅᔪᖅᑐᑦ ᐃᓱᒫᓘᑕᐅᔪᑦ ᐱᕚᓪᓕᕐᓂᐊᕈᑎᒃ. ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎ ᐋᖅᑭᑦᓯᒪᓐᖏᑦᑐᖅ 
ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᓄᑦ. ᐅᐸᓗᖓᐃᔭᐅᑎᓄᑦ ᐸᕐᓇᐅᑎ ᐃᓚᒍᑦᓯᐅᔾᔨᓂᐊᖅᑐᖅ ᑕᒪᑦᓱᒥᖓ 
ᐸᕐᓇᐅᑎᓄᑦ ᑕᐃᑲᓂᒋᐊᖅ ᓇᓗᓇᐃᔭᐃᖃᑦᑕᔪᒐᑦᑕ ᐊᐅᓚᓂᐅᔪᓂᒃ ᑲᔪᓯᑎᒍᒪᔭᑦᑎᓐᓂᒃ. ᓯᑎᒃᑯᖏᑦ 
ᐃᖃᓗᐃᑦ ᐊᑭᓖᒍᑎᑦᓴᖃᓐᖏᑦᑐᑦ ᑖᒃᑯᓄᖓ ᐊᐅᓚᓂᐅᔪᓄᑦ, ᐋᖅᑭᒋᐊᕆᓂᖅ ᑮᓇᐅᔭᖅᑐᑎᑦᓴᓂᒃ 
ᓯᕗᒧᒋᐊᕈᑕᐅᓂᐊᖅᑐᖅ ᑲᓱᕈᑕᐅᓗᓂ ᐃᓗᐊᓂ ᓯᑎᒃᑯᓐᓄᑦ ᐊᒻᒪᓗ ᓯᓚᑖᓂᒃ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ.  
 
ᒪᐃᔭ ᕋᑦᕗᕐᓐ ᐊᖏᖃᑎᓕᒃ ᑲᑎᒪᔨ ᒪᑦᓴᔨᒥᒃ ᐊᖏᖃᑎᒌᒍᑎᖃᕐᓂᖅ ᐊᖅᑯᑕᐅᒐᔭᕆᐊᖓ 
ᐅᖃᖃᑎᒌᒍᑎᖃᕐᓂᕐᒧᑦ ᑮᓇᐅᔭᓂᒃ ᐊᒻᒪᓗ ᐅᐸᓗᖓᐃᔭᐅᑎᓂᒃ ᐸᕐᓇᐅᑎᖃᕐᓂᕐᒧᑦ ᑮᓇᐅᔭᖃᖅᑎᑕᐅᓗᑎᒃ 
ᐊᐅᓚᓂᐅᒋᐊᓖᑦ.  
 
ᑲᑎᒪᔨ ᐊᑯᒪᓕᒃ ᐊᖏᖃᑎᓕᒃ ᐊᖏᔪᐊᓗᒻᒥᒃ ᑲᒪᒋᔭᑦᓴᖃᕆᐊᖓ ᓇᓗᓇᐃᕋᓱᐊᕐᓗᒍ ᖃᓄᖅ 
ᐱᕙᓪᓕᐊᔪᓕᕆᓂᖅ ᐊᔾᔨᐅᓐᖏᑦᑐᒃᑯᑦ ᐊᑐᐃᓐᓇᐅᑎᑦᓯᒐᔭᕐᒪᖔᖅ ᓄᓇᓕᖏᓐᓄᑦ ᐃᖃᓗᐃᑦ 8000−ᓂᒃ 
ᐃᓄᖃᖅᓱᓂ ᑕᑯᓐᓈᖅᓱᒋᑦ ᐊᐅᓱᐃᑦᑑᑉ ᐃᓄᖏᑦ 130−ᑐᐃᓐᓇᐃᑦ. ᑎᑎᖅᑲᖁᑎᑦᑎᓐᓂ, ᐱᑕᖃᖅᑐᖅ 
ᖃᐅᔨᒪᓕᑕᕐᓄᑦ ᑐᓐᖓᕕᐅᔪᓂᒃ. ᐱᕚᓪᓕᑎᑦᓯᓂᖅ ᐊᐅᓚᔾᔪᑎᓂᒃ ᐊᒻᒪᓗ ᐱᕚᓪᓕᑎᑦᓯᓂᖅ ᐃᓅᕐᓯᒃᒥ 
ᐱᒻᒪᕆᐅᓂᖅᐸᐅᔫᒃ ᐱᕚᓪᓕᕈᑕᐅᓂᐊᕐᓗᑎᒃ ᓄᓇᓕᑦᑎᓐᓄᑦ ᐱᕙᓪᓕᐊᑎᑦᓯᓂᒃᑯᑦ. ᐱᔭᕆᐊᑐᔪᖅ 
ᑎᑭᐅᑎᒐᓱᐊᕐᓂᖅ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ ᐊᒥᒐᖅᑎᓪᓗᒋᑦ ᑮᓇᐅᔭᐃᑦ ᓄᓇᓕᑦᑎᓐᓄᑦ. ᓯᓈᓂ 
ᓴᓗᒻᒪᖅᓴᐃᓂᐅᔪᑦ ᑕᑯᑦᓴᐅᑎᑦᓯᓃᓪᓗ ᐃᑲᔪᕐᓂᖃᓪᓚᕆᖃᑦᑕᖅᓯᒪᔪᑦ ᓯᑎᒃᑯᖏᓐᓄᑦ ᐃᖃᓗᐃᑦ.  
 
ᓯᑎᒃᑯᖏᑦ ᐃᖃᓗᐃᑦ ᐱᔭᕆᐊᓖᑦ ᓂᕆᐅᒋᔭᑦᓴᒥᒃ ᓯᕗᓂᕐᒧᑦ ᓯᕗᒧᒋᐊᕈᑎᑦᓴᓂᒃ ᖃᐅᔨᓴᑦᓯᐊᕈᑕᐅᓗᓂ 
ᑲᑐᔾᔨᖃᑎᒌᓐᓂᖃᑦᓯᐊᕋᓗᐊᕐᒪᖔᑦᑕ; ᐋᖅᑭᒋᐊᕐᓗᒍ ᓂᕆᐅᒋᔭᕗᑦ ᑲᑎᒪᖃᑎᖃᕐᓂᒃᑯᑦ ᒥᓂᔅᑕᒥᒃ 
ᐱᓕᕆᖃᑎᒋᓗᒍ. ᐊᑑᑎᖃᓪᓚᕆᒐᔭᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐃᖅᑲᓇᐃᔭᖅᑎᖏᖓᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓚᒋᔭᐅᔪᖃᖅᐸᑦ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᓄᑦ 
ᐅᖃᖃᑎᒌᒍᑕᐅᓗᓂ ᐊᖏᖃᑎᒌᒍᑕᐅᔪᖅ.  
 
ᐅᖃᕐᒥᔪᖅ ᑲᑎᒪᔩᑦ ᐊᒥᓲᓗᐊᖅᑐᓂᒃ ᑲᑎᒪᔨᕋᓛᓃᒋᐊᖏᑦ ᐊᑑᑎᖃᓗᐊᖅᑑᔮᓐᖏᑦᑐᓂ ᑲᒪᒋᔭᑦᓴᓂ. 
ᑲᑎᒪᔨᕋᓛᓂᒃ ᓇᓗᓇᐃᔭᐃᔾᔪᑎ ᐅᖃᖅᓯᒪᔪᖅ ᒪᕐᕉᒃ ᐱᖓᓱᓪᓘᓐᓃᑦ ᑲᑎᒪᔩᑦ ᑲᑎᒪᔨᕋᓛᓃᓪᓗᑎᒃ; ᑲᑎᒪᔩᑦ 
ᓇᔫᑎᖃᑦᑕᕆᐊᓖᑦ ᑲᑎᒪᔨᕋᓛᓂᑦᑕᐅᖅ.  
 
ᐊᔪᕈᑎᓕᓐᓄᑦ ᑲᑎᒪᔨᕋᓛᑦ ᓄᖅᑲᖓᓚᖅᑐᑦ ᐊᕐᕌᒍᕋᓴᓐᓂᒃ ᑭᓯᐊᓂ ᒫᓐᓇ ᕿᑲᑐᐃᓐᓇᕈᓐᓃᖅᑐᑦ. ᓄᓇᓕᓐᓂ 
ᐅᐸᒐᕐᓄᑦ ᐅᐸᒍᑎᒐᓱᐊᕐᓂᖅ ᐊᖅᑯᑎᖃᓐᖏᑦᑐᓂᒃ ᐃᓄᓐᓄᑦ ᐊᔪᕈᑎᓕᓐᓄᑦ, ᑕᒪᓐᓇ ᕿᒥᕐᕈᔭᐅᒋᐊᓕᒃ 
ᓄᓇᓕᐸᐅᔭᒃᑯᑦ ᐊᓪᓚᕝᕕᖓᓐᓂ. ᑐᕌᒐᖃᕆᐊᖃᖅᑐᒍᑦ ᐊᑐᐃᓐᓇᐅᑎᑦᓯᓂᕐᒥᒃ ᐊᑦᑕᓇᓐᖏᑦᑐᓂᒃ 
ᐅᐸᒐᑦᓴᐅᔪᖤᓪᓗ ᐃᓪᓗᓂᒃ ᓄᓇᓕᑦᑎᓐᓂ.  
 
ᑲᑎᒪᔨ ᑖᕕᓐ ᐅᖃᖅᑐᖅ ᓯᑎᒃᑯᖏᑦ ᐃᖃᓗᐃᑦ ᐃᓚᓯᖁᓪᓗᒋᑦ ᑮᓇᐅᔭᓂᒃ 2017−ᒧᑦ ᑮᓇᐅᔭᖅᑑᑎᑦᓴᓄᑦ 
ᓄᓇᓕᓐᓂ ᐃᓪᓗᐃᑦ ᐅᐸᒐᑦᓴᐅᖁᓪᓗᒋᑦ ᑎᓕᓯᓐᖏᓂᕐᒥᓂ ᓄᓇᓕᓐᓂ ᓇᒻᒥᓂᕆᔭᐅᔪᓂᒃ 
ᓈᒻᒪᒋᐊᖃᕆᐊᖏᑦ ᐅᐸᒐᑦᓴᐅᒋᐊᖃᕐᓂᕐᒨᖓᔪᓂᒃ.  
 
ᓯᑎᒃᑯᑦ ᐃᖃᓗᐃᑦ ᐊᖏᓂᖅᐹᓂᒃ ᑮᓇᐅᔭᖅᑖᓲᑦ ᕿᑭᖅᑖᓗᒻᒥ ᓄᓇᕗᑦ ᒐᕙᒪᒃᑯᖏᓐᓂᒃ ᐱᖃᓯᐅᑎᑦᓱᑎᒃ 
ᓄᓇᓕᓐᓂ ᖃᓄᐃᓐᖏᑦᓯᐊᕐᓂᖅ, ᐊᑲᕐᕆᓇᖅᑐᑦ ᐊᐅᓚᓂᐅᔪᑦ ᐊᒻᒪᓗ ᑮᑕᑲᐃᓐᓇᕐᒨᖓᔪᑦ ᐊᐅᓚᓂᐅᔪᑦ 
ᐊᑐᖅᑕᐅᒍᒫᕐᓂᐊᖅᓱᑎᒃ ᑮᓇᐅᔭᑦᓵᖑᒋᐊᓕᓐᓄᑦ ᐃᓕᓐᓂᐊᕐᓂᐅᒋᐊᓕᓐᓄᓘᓐᓃᑦ. ᖃᐅᔨᒋᐊᕈᑏᑦ ᐅᓂᒃᑳᓂ 



    
  ᒪᐅᓇᑐᐃᖅ ᑲᑎᒪ ᔨᑦ ᑲᑎᒪᓂᖓᑦ #02  

ᔮᓐᓄᐊᕆ 17, 2017  
4 ᐅᑯᓇᓂ 6  

ᐊᐅᓚᓂᖏᓐᓅᖓᔪᓄᑦ ᓯᕗᓪᓕᖅᐹᒥᒃ ᑮᓇᐅᔭᖃᖅᑎᑕᐅᓚᐅᕐᓗᑎᒃ ᑭᖑᓂᐊᒍᑦ 
ᐊᐃᑦᑐᖅᑕᐅᒃᑲᓐᓂᖏᓐᓂᕐᒥᓂ. ᑲᑎᒪᔩᑦ ᐊᖏᕆᐊᓖᑦ ᖃᑦᓯᑦ ᑮᓇᐅᔭᐃᑦ ᑐᕌᖓᓂᐊᕐᒪᖔᑕ ᐊᐅᓚᓂᐅᔪᒧᑦ 
ᑭᖑᓪᓕᖅᐹᒥ ᐋᖅᑭᑦᑕᐅᓪᓚᕆᓐᖏᓐᓂᖓᓂ ᑮᓇᐅᔭᐃᑦ ᓴᒃᑯᑕᐅᒃᑲᓐᓂᖏᓐᓂᖏᓐᓂ.  
 
ᒪᐃᔭ ᕋᕐᕗᕐᓐ ᐅᖃᖅᑐᖅ ᐃᖅᑲᓇᐃᔭᖅᑏᑦ ᑖᒃᑯᓄᖓ ᑲᑎᒪᔨᕋᓛᕐᓄᑦ ᑭᒡᒐᖅᑐᖅᑕᐅᒋᐊᓖᑦ ᐊᔾᔨᒌᑦᑐᒥᒃ 
ᐊᑐᓕᑲᓪᓚᖁᓇᒋᑦ ᕿᒥᕐᕈᔭᐅᓕᖅᐸᑕ ᑮᓇᐅᔭᐃᑦ.  
 
ᑲᑎᒪᔨ ᕉᓴᓐ ᐅᖃᖅᑐᖅ ᑲᑎᒪᔨᕋᓛᓕᒫᖑᓐᖏᑦᑐᑦ, ᓲᕐᓗ ᓂᒃᓯᒃᑯᑦ, ᐊᕐᕌᒍᓕᒫᒥᒃ ᑲᑎᒪᔨᖃᕆᐊᓖᑦ. ᓂᒃᓰᑦ 
ᑲᑎᒪᔨᕋᓛᖏᑦ ᑲᒪᒋᒋᐊᓕᓪᓗᐊᑕᕐᒥᓂᒃ ᑲᒪᓯᒪᔪᑦ ᓯᕗᓪᓕᖅᐹᒥ ᐊᑯᓐᓂᕐᒥ ᐊᕐᕌᒍᒥ ᑮᓇᐅᔭᐃᑦ 
ᓴᒃᑯᑕᐅᒐᐃᒻᒪᑕ ᒐᕙᒪᒃᑯᖏᓐᓄᑦ ᓄᓇᕗᑦ. ᐃᓚᔭᐅᒋᐊᓖᑦ ᐅᖃᐅᓯᖅᑕᖏᑦᑕ ᑐᑭᖏᑦ ᓂᒃᓰᑦ 
ᑲᑎᒪᔨᕋᓛᖏᓐᓄᑦ ᖃᓄᐃᒋᐊᕈᑕᐅᓗᓂ ᑕᒪᓐᓇ ᐃᓱᒫᓘᑕᐅᔪᖅ.  
 
ᐊᓪᓚᕝᕕᓕᕆᔩᑦ ᐊᖏᖃᑎᖃᖅᑐᑦ ᑲᑎᒪᔨ ᕉᓴᓐᒥ ᑲᒪᒋᒋᐊᓪᓕᓗᐊᑕᐃᑦ ᑲᒪᒋᔭᐅᓲᖑᒋᐊᖏᑦ ᑮᓇᐅᔭᐃᑦ 
ᓄᖑᓐᖏᓐᓂᖏᓐᓂ ᑭᓯᐊᓂ ᐃᓚᖓᓂ ᒐᕙᒪᒃᑯᑦ ᐅᑎᖅᑎᑦᓯᖃᑦᑕᖅᓯᒪᔪᑦ ᑮᓇᐅᔭᓂᒃ ᓯᑎᒃᑯᖏᓐᓄᑦ 
ᐃᖃᓗᐃᑦ ᓄᖑᑕᐅᖁᔭᐅᓪᓗᑎᒃ ᐊᒥᐊᒃᑯᖏᑦ ᐊᐅᓚᓂᐅᔪᓄᑦ. ᐱᐅᓂᖅᓴᐅᒐᔭᖅᐸᓪᓚᐃᔪᖅ 
ᑎᑎᕋᕆᐊᒃᑲᓐᓂᕐᓗᒋᑦ ᐅᖃᐅᓯᖅᑕᖏᑦᑕ ᑐᑭᖏᑦ ᑲᑎᒪᔨᕋᓛᑦ ᑲᑎᒪᖃᑦᑕᕆᐊᖃᕆᐊᖏᑦ 
ᑲᑎᒪᒋᐊᖃᓕᕋᐃᒍᑎᒃ, ᑕᖅᑭᑕᒫᑦ ᐃᒪᐃᓕᓯᒪᓐᖏᖔᕐᓗᓂ.  
 
ᑲᑎᒪᔨ ᐊᑯᒪᓕᒃ ᑕᑯᒍᒪᔪᖅ ᓄᓇᓕᐸᐅᔭᕐᓂ ᓇᒻᒥᓂᕆᔭᐅᔪᑦ ᐱᓕᕆᖃᑎᖃᖅᑎᓪᓗᒋᑦ ᐊᑦᑕᓇᑦᑕᐃᓕᒪᓂᕐᒧᑦ 
ᑲᑎᒪᔨᕋᓛᓄᑦ ᐱᕚᓪᓕᖁᓪᓗᒋ4 ᐃᖏᕐᕋᔾᔪᑎᓅᖓᔪᑦ ᐃᓱᒫᓘᑎᒋᔭᐅᔪᑦ, ᐱᓱᕝᕖᑦ ᓴᓂᐊᓂ ᐋᓐᓂᐊᕕᐅᑉ, 
ᐱᓲᑎᓄᑦ ᕙᐃᓯᑯᓄᑦ ᐊᑦᑕᓇᑦᑕᐃᓕᒪᓂᖅ ᐊᒻᒪᓗ ᖁᒻᒧᐊᔫᕐᓄᑦ ᐊᑐᖅᑕᐅᕙᑦᑐᓄᑦ ᓄᓇᓕᐸᐅᔭᕐᓂ. 
ᐊᑦᑕᓇᑦᑕᐃᓕᒪᓂᕐᒧᑦ ᑲᑎᒪᔨᕋᓛᑦ ᑕᓪᓕᒪᓂᒃ ᑲᑎᒪᔨᕋᓛᓖᑦ ᑕᖅᑳᓐᖔᖅᑐᓂᒃ ᐱᖓᓱᓂᒃ 
ᑲᑎᒪᔨᓃᓐᖔᖅᑐᓂᒃ ᐃᓚᖃᖅᓱᑎᒃ, ᐊᑕᐅᓯᖅ ᑐᐊᕕᕐᓇᖅᑐᓕᕆᔨᒃᑯᓐᓂᒃ ᐊᒻᒪᓗ ᐊᑕᐅᓯᖅ ᐸᓖᓯᒃᑯᓐᓂᒃ 
ᑲᑎᒪᒐᓱᐊᖅᐸᑦᓱᑎᓪᓗ ᑕᖅᑭᑕᒫᑦ.  
 
ᐅᖃᖅᑐᖅ ᖃᒧᑕᐅᔭᐃᑦ ᐃᖏᕐᕋᔪᐹᓘᖃᑦᑕᕆᐊᖏᑦ ᑏᔭᐃ ᓂᐅᕕᕐᕕᖓᑕ ᓴᓂᐊᓂ ᐊᑦᑕᕐᓇᕈᑕᐅᓕᖅᓱᓂ 
ᐊᖅᑯᑎᒃᑯᑦ ᐃᖏᕐᕋᔪᓄᑦ. ᐊᖑᓇᓱᑦᑏᑦ ᖃᒧᑕᐅᔭᐃᓪᓗ ᐊᓯᐊᒍᑦ ᐃᖏᕐᕋᕕᖃᕆᐊᓕᐅᒐᓱᐊᑦ 
ᐊᑦᑕᕐᓇᕐᓂᐅᓴᓂᖓᓄᑦ, ᐅᑕᖅᑭᔭᐅᑐᐃᓐᓇᕈᓐᓃᕐᓗᓂ ᐱᕐᓗᐊᕿᓂᖅ.  
 
ᑲᑎᒪᔨ ᓇᑖᖅ ᐅᖃᖅᑐᖅ ᐊᑖᓂ ᐊᑦᑕᓇᑦᑕᐃᓕᒪᓂᕐᒧᑦ ᑲᑎᒪᒡᕋᓛᑦ ᓱᐴᖅᑐᖃᑦᑕᕐᓂᖅ ᓄᓇᓯᐅᑎᓂ 
ᓄᑕᕋᖅᑕᓕᓐᓂ ᓄᖅᑲᖓᑎᑕᐅᒋᐊᖃᕆᐊᖓ ᐋᓐᓂᖅᑎᕆᒍᑕᐅᒻᒪᑦ ᓄᑕᖅᑲᓂᒃ. ᐋᖓᔮᕐᓇᖅᑐᓂᒃ 
ᓂᐅᕕᐊᑦᓴᖃᕐᓂᖅ ᐃᖃᓗᓐᓂ ᐃᓄᖃᐅᖅᐸᑦᑐᓂ ᐃᓚᒍᑦᓯᐅᔾᔭᐅᒋᐊᓕᒃ ᐊᑦᑕᓇᑦᑕᐃᓕᒪᓂᕐᒧᑦ ᑲᑎᒪᔨᕋᓛᑦ 
ᑲᑎᒻᒪᐅᑎᑦᓴᖏᓐᓄᑦ ᐅᖃᖃᑎᒌᒍᑎᑦᓴᐅᓗᓂ ᖃᓄᖅ ᑕᒪᓐᓇ ᐊᓯᔾᔨᕆᐊᕈᓐᓇᕐᒪᖔᖅ ᐊᐅᓚᓂᐅᕙᑦᑐᖅ.  
ᒪᐃᔭ ᕋᑦᕗᕐᓐ ᐅᖃᖅᑐᖅ ᐸᓖᓯᒃᑯᑦ ᑲᑎᒪᔨᓕᐊᓛᕆᐊᖏᑦ ᐅᖃᐅᓯᖃᕆᐊᖅᑐᕐᓗᑎᒃ ᐃᓱᒫᓘᑕᐅᔪᓂᒃ 
ᐃᓄᓐᓄᑦ ᐊᑦᑕᓇᑦᑕᐃᓕᒪᓂᕐᒨᖓᔪᓄᑦ ᓄᓇᓕᓐᓂ ᐅᓂᒃᑳᕆᐊᖅᑐᓛᖅᓱᑎᓪᓗ ᑲᑎᒪᔨᓄᑦ. ᐸᓖᓯᒃᑯᑦ 
ᐃᖅᑲᓇᐃᔭᖅᑎᖃᑦᓯᐊᕆᐊᓖᑦ ᐃᑲᔪᑦᓯᐊᕐᓂᐊᕈᑎᒃ ᓄᓇᓕᑦᑎᓐᓂᒃ ᐊᑦᑕᓇᑦᑕᐃᓕᓂᕐᒨᖓᔪᓄᑦ.  
 
ᑲᑎᒪᔨ ᑖᕕᓐ ᐅᑉᐱᕈᓱᑦᑐᑦ ᓄᓇᓕᓐᓂ ᖃᐅᔨᓴᖃᑎᒌᑦᑐᑦ ᐊᑲᐅᓪᓕᐅᕈᑎᖃᕐᒪᑕ ᐊᑐᕈᒪᔭᖏᑦ 
ᐱᐅᔫᒐᓗᐊᖅᓱᑎᒃ ᑭᓯᐊᓂ ᑮᓇᐅᔭᖅᑕᖃᓐᖏᑦᑐᖅ ᐊᐅᓚᔾᔭᒋᐊᕈᑎᑦᓴᓂᒃ. ᑮᓇᐅᔭᖅᑕᖃᓐᖏᑉᐸᑦ 
ᐃᓱᒪᒋᔭᐅᔫᒐᓗᐊᑦ ᐃᑲᔪᕐᓂᖃᓐᖏᑦᑐᑦ ᓄᓇᓕᓐᓂᒃ.  
 
ᒪᐃᔭ ᕋᑦᕗᕐᓐ ᑐᑭᓯᓂᕋᖅᑐᖅ ᐸᓖᓯᒃᑯᑦ ᑮᓇᐅᔭᖃᕆᐊᖏᑦ ᐃᑲᔫᑎᑦᓴᓂᒃ ᐃᓄᓐᓂᒃ ᑕᖅᑳᓂ ᓄᓇᓕᓐᓄᓪᓗ 
ᐊᑦᑕᓇᑦᑕᐃᓕᒪᓂᕐᒧᑦ ᑐᑭᓯᒋᐊᕈᑎᖃᓛᖅᑐᖅ ᓱᓇᐃᑦ ᐃᑲᔫᑕᐅᒍᓐᓇᕐᒪᖔᑕ ᑲᑎᒪᔨᕋᓛᓄᑦ ᐃᓱᒪᒋᔭᖏᑦ 
ᐊᐅᓚᔾᔭᒋᐊᕈᓐᓇᖁᓪᓗᒋᑦ. ᐊᐅᓚᓂᕐᒨᖓᔪᑦ ᐃᓱᒫᓘᑕᐅᔪᖅ ᐃᑦᓯᕙᐅᑕᖓᓪᓗ ᓄᑖᖑᒍᓂ ᑲᑎᒪᔨᕋᓛᓪᓗ 
ᖃᐅᔨᒪᓐᖏᑐᐃᓐᓇᕆᐊᖃᕐᒪᑕ ᓱᓇᐃᑦ ᐊᑐᐃᓐᓇᐅᒻᒪᖔᑕ.  

ᐊᓪᓚᕝᕕᓕᕆᔩᑦ ᓇᓗᓇᐃᖅᓯᒋᐊᖅᑐᑦ ᐃᓱᒪᓕᐅᕈᑕᐅᔪᓕᒫᑦ ᐅᑎᕆᐊᖃᕐᒪᑕ ᑲᑎᒪᔨᑎᒍᑦ ᑲᑎᒪᔩᑦ 
ᐃᑦᓯᕙᖃᑕᐅᒐᓗᐊᖅᑎᓪᓗᒋᑦ ᑲᑎᒪᔨᕋᓛᓄᑦ. ᑲᑎᒪᔨᕋᓛᑦ ᑲᑎᒪᖃᑎᒌᒋᐊᓖᑦ ᓯᕗᕐᖓᓂ ᐋᖅᑭᑦᓱᐃᓗᑎᒃ 
ᐸᕐᓇᐅᑎᒋᐊᓐᖓᕐᓂᒃ ᖃᓄᖅᑑᕈᑎᖃᕐᓗᑎᒃ ᑲᑎᒪᔨᕋᓛᑦ ᐊᑑᑎᒍᒪᔭᖏᓐᓂᒃ ᑮᓇᐅᔭᖅᑑᑎᑦᓴᓂᒃ 
ᕿᒥᕐᕈᖏᓐᓂᕐᒥᓂ. ᐊᔪᕐᓇᖅᐸᑦ ᑲᑎᒪᓂᖅ ᓯᕗᕐᖓᓂ ᑮᓇᐅᔭᖅᑑᑎᑦᓴᐃᑦ, ᑮᓇᐅᔭᖅᑑᑎᑦᓴᓂᒃ 
ᐋᖅᑭᒋᐊᕆᖃᕈᓐᓇᕐᒥᔪᖅ ᑭᖑᕐᖓᒍᑦ.  
 
ᑲᑎᒪᔨ ᕉᓴᓐ ᐅᖃᖅᑐᖅ ᓯᕗᕐᖓᓂ ᑐᓴᖅᑕᐅᓯᒪᔪᑦ ᐱᑕᖃᕆᐊᖃᕆᐊᖏᑦ ᐅᖃᐅᓯᖅᑕᕆᔭᐅᔪᓂ 
ᑐᑭᓯᓯᒪᑦᓯᐊᓚᐅᓐᖏᓐᓇᒥ ᐊᐅᓚᓂᐅᔪᒥᒃ. ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᕆᐊᓖᑦ 
ᑕᖅᑭᑕᒫᑦ ᑲᑎᒪᓐᖏᓗᐊᖃᑦᑕᕈᑎᒃ ᐊᑭᖓ ᐱᔾᔪᑕᐅᓪᓗᓂ ᐱᔾᔪᑎᑦᓴᑦᓯᐊᖑᓐᖏᒻᒪᑦ ᑲᑎᒪᖃᑦᑕᖏᓐᓂᕐᒧᑦ 
ᑕᖅᑭᑕᒫᑦ. ᐊᐃᒥ, ᑐᑭᒧᐊᑦᑎᑦᓯᔨᖓᑦ ᐱᓐᖑᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖃᓐᖏᓗᐊᖅᑐᖅ ᑲᒪᑦᓱᓂᓗ 
ᐃᓄᑑᔾᔨᑦᓱᓂ ᓱᓇᓕᒫᑦᓯᐊᓂᒃ. ᐃᓚᖏᑦ ᐅᖃᐅᓯᐅᔪᑦ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᐱᓐᖑᐊᕐᕕᔾᔪᐊᖅ, ᖁᕕᐊᓱᕝᕕᒻᒥ ᐱᓐᖑᐊᕐᓃᑦ, ᐳᐃᔾᔪᕋᕐᕕᓪᓗ. ᐊᐃᒥ ᑲᒪᑦᓯᐊᖃᑦᑕᖅᓯᒪᔪᖅ ᐊᐅᓚᓂᓕᒫᓂᒃ 
ᑲᑎᒪᔨᕋᓛᓂᖏᓐᓂᒃ ᐱᓐᖑᐊᖅᑐᓕᕆᔨᒃᑯᑦ ᑐᓴᖅᑎᑦᓯᕙᒃᑲᓗᐊᖅᓱᓂ ᐃᑲᔪᖅᓱᑎᒃ ᐃᖅᑲᓇᐃᔮᖓᓂᒃ 
ᑐᑭᒧᐊᑦᑎᑦᓯᔨᐅᑦᓱᓂ ᐱᓐᖑᐊᖅᑐᓕᕆᓂᕐᒧᑦ.  
 
ᑲᑎᒪᔨ ᒪᑦᓴᔨ ᓇᓗᓇᐃᖅᓯᔪᖅ ᐱᔾᔪᑎᖓᓐᓂᒃ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦᑕ 
ᑐᓴᖅᑎᑦᓯᓂᐅᒋᐊᖃᖅᓱᓂ ᐊᐅᓚᓂᖃᕆᐊᖃᖅᓱᑎᓪᓗ ᐱᕚᓪᓕᕈᑕᐅᒍᓐᓇᖅᑐᓂᒃ ᓄᓇᓕᓐᓄᑦ. 
ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᖅᐸᑕ ᑕᖅᑭᑕᒫᑦ ᐃᑲᔪᖅᓯᓂᖃᕋᔭᖅᑐᖅ 
ᐱᓐᖑᐊᖅᑐᓕᕆᔨᒃᑯᓐᓂᒃ ᐱᓐᖑᐊᖅᑐᓕᕆᓂᖅ ᐃᓚᒋᔭᐅᔫᓪᓗᐊᑕᕐᒪᑦ ᓄᓇᓕᑦᑎᓐᓄᑦ. ᑲᑎᒪᖃᑦᑕᕐᓂᖅ 
ᑕᖅᑭᑕᒫᑦ ᐅᖃᖃᑎᒌᓐᓂᐅᒍᓐᓇᖅᑐᖅ ᖃᓄᖅᑑᕈᑎᖃᕐᓗᑎᓪᓗ ᐃᓱᒫᓘᑕᐅᔪᓂᒃ 
ᓴᖅᑭᐸᓪᓕᐊᑐᐃᓐᓇᕆᐊᓕᓐᓂᒃ; ᐊᐅᓚᓂᖃᑦᓯᐊᕆᐊᖃᖅᑐᒍᑦ ᐊᖑᒻᒪᑎᒐᓱᐊᕐᓗᑕ.  
 
ᒪᐃᔭ ᕋᑦᕗᕐᓐ ᐅᖃᖅᑐᖅ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᒪᑭᐸᓪᓕᐊᑦᓯᐊᑐᐃᓐᓇᖁᔨᔪᖅ 
ᐊᖏᔫᑎᐊᓗᓂᒃ ᐱᓕᕆᓯᒪᒻᒪᑕ ᑕᒪᓐᓇᓗ ᑲᔪᓯᒍᓐᓇᖅᓯᒪᓚᐅᕋᓂ ᐊᐃᒥ ᑲᒪᑦᓯᐊᖏᑉᐸᑦ 
ᐱᓐᖑᐊᖅᑐᓕᕆᓂᕐᒥᒃ. ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐃᓚᐅᑎᕝᕕᐅᓂᖅᓴᐅᒋᐊᓖᑦ ᑕᖅᑳᓐᖓᑦ 
ᓄᓇᓕᓐᓂᒃ.  
 
ᐱᖁᔨᕗᖔᕈᑦ #17-30 
 
ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 
ᐊᐃᑉᐲᔪᖅ: ᑲᑎᒪᔨ ᑖᕕᓐ 
 
ᐃᒪᐃᒻᒪᑦ ᑲᑎᒪᓂᖅ ᐅᖓᕝᕙᕆᐊᖅᑐᖅ 10:00−ᒧᓄᑦ. 

ᑲᔪᓯᔪᖅ  
 
ᑲᑎᒪᔨ ᑖᕕᓐ ᐊᖏᖃᑎᓕᒃ ᐱᓐᖑᐊᖅᑐᓕᕆᔨᒃᑯᑦ ᐊᑖᓃᒋᐊᖃᕆᐊᖏᑦ ᐊᖏᓗᐊᕐᒪᑦ; ᑐᑭᒧᐊᑦᑎᑦᓯᔨ 
ᐱᓕᕆᖃᑎᖃᕆᐊᓕᒃ ᑲᑎᒪᔨᓂᒃ.  
 
ᑲᑎᒪᔨ ᒪᑦᓴᔨ ᐃᓱᒪᖃᖅᑐᖅ ᓄᓇᓖᑦ ᐃᓚᐅᑎᓐᓂᖃᕆᐊᖃᕆᐸᖏᑦ ᑐᓴᐅᒪᖃᑦᑕᐅᑎᓂᑦᑎᓐᓄᑦ 
ᐃᓚᐅᑎᓪᓗᒋᓪᓗ ᓄᓇᓖᑦ ᐋᖅᑭᓱᖅᑕᑎᓐᓄᑦ; ᓄᓇᓖᑦ ᐱᕕᖃᕆᐊᓖᑦ ᐃᓚᐅᑎᒍᓐᓇᕐᓂᕐᒥᒃ 
ᐱᓐᖑᐊᖅᑐᓕᕆᓂᕐᒧᑦ ᐊᖏᔪᐊᓘᒻᒪᑦ ᓄᓇᓕᓐᓂ.  
 
ᑲᑎᒪᔨ ᑖᕕᓐ ᐅᖃᖅᑐᖅ ᑖᒃᓯᓂᒃ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᒋᐊᓕᖏᑦ ᑖᒃᓯᒧᑦ ᒪᓕᒐᕋᓛᕐᒥᒃ. 
ᑖᒃᓯᓅᖓᔪᑦ ᐅᖃᐅᔾᔨᒋᐊᕐᑏᑦ ᐅᓐᓂᕐᓗᕝᕖᓪᓗ ᑲᑎᒪᔨᕋᓛᑦ ᐊᑐᓕᖅᑎᑦᓯᔪᔪᑦ ᓄᑖᕐᒥᒃ ᐅᓐᓂᓗᓐᓂᕐᒥᒃ 
ᑎᑎᕋᕐᕕᑦᓴᒥᒃ ᑭᓯᐊᓂ ᓄᓇᓖᑦ ᐊᑐᕐᓂᖅᓴᐅᔪᑦ ᓄᓇᓕᓐᓂᒃ ᑐᓴᐅᒪᑎᑦᓯᔨᓂᒃ ᐅᓐᓂᕐᓘᑎᓄᑦ 
ᑎᑎᕋᕆᐊᖅᑐᖔᓐᖏᑦᓱᑎᒃ.  

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᐱᕆᔪᖅ ᑲᓄᑎᒋ ᐱᔭᕆᐊᑐᒐᔭᕐᒪᖔᖅ ᑲᑎᑎᑕᐅᑉᐸᑕ ᑕᒪᕐᒥᒃ ᑖᒃᓯᓅᖓᔪᓄᑦ 
ᑲᑎᒪᔨᕋᓛᑦ.  
 
ᐊᓪᓚᕕᒻᒥᐅᑦ ᐅᖃᖅᑐᑦ ᐱᔭᕆᐊᑐᒐᔭᓐᖏᒋᐊᖓ ᑲᑎᑎᒋᐊᖏᒃ ᒪᕐᕉᒃ ᑲᑎᒪᔨᕋᓛᒃ.  
 
3. ᓄᖅᑲᕐᓂᖅ 
 
ᐱᖁᔨᕗᖔᕈᑦ #17-31 
 
ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 
ᐊᐃᑉᐲᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 
 
ᑲᑎᒪᓂᖅ ᒪᑐᔪᖅ ᐅᓐᓄᒃᑯᑦ 9:10−ᒥ. 

ᑲᔪᓯᔪᖅ 
 
 
 
 
 
                                                               

           ᒫᑕᓕᓐ ᕋᑦᕗᕐᓐ 
               ᒪᐃᔭ 

 
 
 
 

       _____________________________________ 
            ᒪᕼᐋᒪᑦ ᕼᐊᓵᓐ  

                       ᐊᐅᓚᑦᓯᔨᒻᒪᕆᒃ  
 

 
 
 
 
 
 
ᓈᒻᒪᒋᔭᐅᔪᖅ ᓯᑎᒃᑯᑦ ᑲᑎᒪᔨᖏᓐᓄᑦ ᐅᕙᓂ 8 ᐅᓪᓗᖓᓂ ᐋᒐᓯ, 2017, AD. 

